
   Чăваш йăмри

   Ирина Тумашкина | Сăвă

   Ват йăмра пӳрт çумĕнче

Ларать танлăн авалтан.

Мăн асатте çулĕнче

Хăйне упрать паянччен.



Ун шăпи çăмăл пулман,

Тӳснĕ пайтах нушине.

Синкер асапра пĕтмен,

Тухнă çĕнтерсе ăна.



Вăрăм ĕмĕр тăршшĕнче

Курнă чăваш пурнăçне,

Пин-пин çăлтăр сӳннине,

Çĕнĕрен çуралнине.



Унăн йышлă туратти

Чăваш йышĕ пек туйнать.

Сивĕрен, çилрен, вутран

Паян кун пире сыхлать.



Турă панă тĕнчере

Йăх ĕрчет куллен, çуллен.

Лартрăм эп çырма хĕрне

Йăмра вулли йĕркерен.



Çĕнĕрен тымар ярса

Вăл хунатăр çулсерен.

Таврана илем кӳрсе

Килентертĕр çынсене.

  